
Ez li seknê sekinandim û ji min re got heke te ez ji xwe re nebirim ma wê yê din te nebe.

Û ji min re got ê bi min bisekine ezê xemlê lêbikim, êdî ji titiştî re nema xemlê dibîne.

Û ji min re got xwe ji seknê re pakbike an dê te dawşînim.

Û ji min re got heke balkêşiyek ji yê din li ser te ma tu nesekinî.

Û ji min re got di seknê de tu yê din bi giraniya yê din dibînî êdî ko te ew dît tu jê derketî.

Û ji min re got sekn kaniya zaniyê ye ê ko bisekine wê zaniya wî ji ber xwe ve be, û ê nesekine wê zaniya wî li cem yên din be.

Û ji min re got yê sekinvan dibêje û dengnake li ser biryarekê tenê.

Û ji min re got sekn ruhniyane ye nirxan dinasîne û hizran vedimirîne.

Û ji min re got sekn li piş şev û rojê û li piş ên di wan de ji bextan.

Û ji min re got sekn agirê yê din e heke te ew pê şewitand an ew dê te pê bişewitîne.

Û ji min re got ê sekinvan derbasbû her malê êdî têra wî nekir, û ji her vexwargehê vexwar lê tîna xwe neşkenand,

îcar gihişte min û ez rawestwarê wî me û li cem min sekna wî ye.

Û ji min re got heke te sekn naskir naskirin nema te dipejirîne, û erd û ezman bi te têkilnabin.

Û ji min re got yê xwe bispêre min di zaniyên seknê de dê xwe bispêrim pişta wî, û xwe bidim ser darê wî.

Û ji min re got heke te di seknê de bang min kir tu derketî ji seknê, û heke tu sekinî di seknê de tu derketî ji seknê .

Û ji min re got di seknê de man û neman gotin û kirin zanî û nezanî tinnene.

Û ji min re got sekn ji semediyetê ye ê ko pê be dê jidervê wî hinavê wî be û hinavê wî jidervê wî be.

Û ji min re got ti berdewamî ji xeyrî ji yê sekinvan re tinneye, û ti sekn tinne ji bilî ji yê berdewamvan re.

Û ji min re got ji seknê re naskirineke bi ser her zaniyê de heye û bi ser wê de ti naskirineke ji zaniyê re nîne.

Û ji min re got ê bi min nesekine hertişt dê wî ji min biseknîne.

Û ji min re got ê sekinvan dawiyan dibîne êdî pêşî biryarê lê nadin.

Û ji min re got sekn ji koletiya jiyan û axretê serbixwedike.

Û ji min re got limêj xwe bi sekinvan payedike çawa ko ê rêwî pê xwe payedike.

Û ji min re got titiştî ez nasnekirim, lê ê nêzîkkir min nasbike ê sekinvan e.

Û ji min re got sekinvan hat ko ji rengê mirovaniyê derbikeve.

Û ji min re got pîvana hertiştî di seknê de ket êdî ne ew jê ye û ne ew jê ye.

Û ji min re got di seknê de jibîrkirina tiştê tu jê sekinî û şêrîniyek ji tiştê te devjêberdaye heye.

Û ji min re got sekn deriyê dîtinê ye, yê ko pê be dê min bibîne û ê min bibîne wê bisekine, û ê ez nedîtim nasekine.

Û ji min re got sekinvan danê dixwe û ew wî naxwe, û belê vedixwe û ew wî venaxwe.

Û ji min re got min hisê sekinvan tev hêza asêbûna xwe kir, êdî hertişt belavkir, îcar tişt lênayê.

Û ji min re got heke dilê sekinvan di yê din de be nasekine, û heke yê din tê de be dirêj namîne.

Û ji min re got sekinvan giş zanî ye giş rastî ye û wan tenê ê sekinvan kare bicivîne.

Û ji min re got sekinvan li ser zanvanan nabe û zanvan li ser nabin.

Û ji min re got sekinvan dûr dire bi nêzîkahiya cîhanê û têt veşartin bi zaniyên zanvanan.

Û ji min re got heke tu bi min biseknî yêdin sînorê min e dernekeve bi aliyê wî de êdî  tu yê ji min bêtyî birrîn.

Û ji min re got sekinvan ew pê tête bawerkirin û yê pê tête bawerkirin ew e ê li cem wî tête veşartin.

Û ji min re got bi min bisekin û pêrgî min neyê li seknê, îcar heke min ji te re pesnê pê pesnê xwe didim xuyanîkir û zaniya xwe a ji min tenê re dibe êdî gerdûnî wê vegere destpêkirinê, û derspêkirin wê vegere timiyê, ne zaniya wê devjêberda û ne naskiriyê wê ji zaniya wê hat veşartin, û te ez dîtim êdî te rastî dît ne tê de sekn heye bo tu nasbikî, û ne rê tê de heye da tu derbasbikî .

Û ji min re got sekinvan zaniyê dibîne çawa tiştê naskirî windadike, wilo bi hebûnekê nayê perçekirin, û bi tiştekî dîtî nayê xwarkirin.

Û ji min re got ê nesekine naskirî dibîne û zaniyê nabîne, bi şiyariyê tête serçavkirin çawa bi xewê tê serçavkirin.

Û ji min re got sekinvan bi spehîbûnê kêfxweşnabe, û ji tirsê natirse, ez besî wî me û sekn tixûbê wî ye.

Û ji min re got heke ez jê hatim veşartin di hindirê dîtiyekî de ko dudiliya min dîtibe windakirina min tadê dike ne dîtvan tadê dike.

Û ji min re got hertişt di sekinvan de şaş ma, û seknavn di asêhiyê de şaş ma.

Û ji min re got sekn giyanê naskirinê ye û naskirin giyanê zaniyê ye û zanî giyanê jiyanê ye.

Û ji min re got her sekinvan nasvan e, û ne her nasvan sekinvan e.

Û ji min re got sekinvan merivên min in, û nasvan merivên naskirina min in.

Û ji min re got merivên min mîr in, û merivên naskirinan wezîr in.

Û ji min re got ji seknê re zaniya sekn çi ye, û ji nasiyê re zaniya nasî çi ye.

Û ji min re got laşê sekinvan dimire û dilê wî namire.

Û ji min re got nerastgo derbasî hertiştî bû êdî jê bi bêjeyan derket û jê bi derbasbûnê nûçand jidervî seknê, derbasnebûyê û derbasnabêyê û ew nenûçand û wê nanûçîne.

Û ji min re got heke tu jiqazîve di seknê de bî bera hayê te ji xapandina min ji wê jiqazîviyê ve hebe.

Û ji min re got sekn hertiştê din nahêle çawa zanî nezaniyê nahêle.

Û ji min re got hertiştî li cem sekinvan daxwazbike tu yê wî bibînî, û sekinvan li cem hertiştî bixwaze tu wî peydanakî.

Û ji min re got bêhnfirehî li ser hertiştî divêt tenê ne li ser seknê, ew li ser divêt.

Û ji min re got heke bele daket di ser sekinvan re diçe, û bi ser nasiya nasvan û zaniya zanvan de dikeve.

Û ji min re got sekinvan bi lihevhatinê derdikeve û wilo jî bi nelihevhatinê.

Û ji min re got sekn destê min ê birxwar e bi ser çi de têt wî dibexwarê , û çi wê dixwaze wî dişewitîne.

Û ji min re got kî zaniya tiştekî bizanibe zaniya wî pejirandina mijûliya pê ye.

Û ji min re got sekn rexiya min e û ez ji bilî rexiyê me.

Û ji min re got nasvan nirxê sekinvan nizane.

Û ji min re got sekn stûna nasiyê ye û nasî stûna zaniyê ye.

Û ji min re got sekn bi ti sedemê ve nayê girêdan û ti sedem pê ve nayê girêdan.

Û ji min re got heke tiştek ji min re bibe sekn dê ji min re bibe, û heke tiştek ji min binûçîne dê sekn binûçîne.

Û ji min re got nasiyeke ti sekn tê de tinnebe vedigere nezaniyê.

Û ji min re got sekn bayê min e ew rahêje kê dê bigihê min, û ê ew  ranehêjêyê dê bigihê xwe.

Û ji min re got tenê dibêjim bisekin ey sekinvan nasbike ey nasvan.

Û ji min re got zanî najo nasiyê û nasî najo seknê û sekn najo min.

Û ji min re got zanvan di koletiyê de ye û nasvan nivîsvan e û sekinvan azad e.

Û ji min re got sekinvan yek e û nasvan dudo ye.

Û ji min re got nasvan nasdike û tête naskirin û sekinvan nasdike û nayêt naskirin.

Û ji min re got sekinvan zaniyê diwerisîne û kirinê û nasiyê û tenê Xwedê wî diwerisîne.

Û ji min re got zanî di nasiyê de şewitî û nasî di seknê de şewitî.

Û ji min re got herkes jê re amadeyî heye ji xeyrî sekinvan û herkesê bi amadeyî têkçû û revok e.

Û ji min re got sekn pêkhatinek hertimî ye dudilî tê de tinne.

Û ji min re got nasvan dudildike di sekinvan de û sekinvan di nasvan de dudilnake.

Û ji min re got di seknê de sekinvan tinne an dê ti sekn tinnebe, û di nasiyê de nasvan tinne an dê ti nasî tinnebe.

Û ji min re got nasiya ê nesekne nagihêje, û zaniya ê nasnake nasûdîne.

Û ji min re got zanvan zaniya xwe dibîne û nasiyê nabîne, û nasvan nasiyê dibîne û min nabîne, û sekinvan min dibîne û ji min pêve tikesî nabîne.

Û ji min re got sekn zaniya min e a alîkar e a lê zornayê.

Û ji min re got sekn peymana min e li ser her nasvanê ew naskiribe an pê nizanibe, heke wê nasbike ji nasiyê derdikeve seknê , û heke ew nasnekiribe nasiya wî tev li sînorê wî dibe .

Û ji min re got sekn ronahiya min e a şevreş nêzîknabê.

Û ji min re got sekn asêhî ye û asêhî berdirêjî ye û berdirêjî herdûyên çêbûyî erd û ezman xwe li ber nagirin.

Û ji min re got ti rastiyê nabîne ji sekinvan pêve.

Û ji min re got sekn li piş nêzîkbûn û dûrbûnê ye, û nasî di nêzîkbûnê de ye, û nêzîkbûn li jor dûrbûnê ye, û zanî di dûrbûnê de ye û ew sînorê wê ye.

Û ji min re got nasvan pîvana zaniya xwe dibîne û sekinvan li jor her pîvanê ye.

Û ji min re got sekinvan zaniyan nahêle wek çawa hizran jî.

Û ji min re got heke tikes ji pîvanê bête birrîn ew wê sekinvan be.

Û ji min re got zanî ranahêje nasiyê an dê li ser xuyabike, û nasî ranahêje seknê an dê li ser xuyabike.

Û ji min re got zanî zaniyê dinûçîne, û nasvan ji nasiyê dinûçîne, û sekinvan ji min dinûçîne.

Û ji min re got zanvan li ser kirin û nekirinê nûçandide û di wan de zaniya wî ye, û nasvan ji mafê min dinûçîne û nasiya wî tê de ye, û sekinvan ji min dinûçîne û di min de sekna wî ye.

Û ji min re got ez nêzîkî hertiştî me ji wî bixwe bêtir û sekinvan ji hertiştî bêtir nêzîkî min e.

Û ji min re got heke zanvan ji dîtina dûrbûna min derket dişewite, û heke nasvan ji dîtina nêzîkbûna min derket dişewite, û heke sekinvan ji dîtina min derkeve dişewite.

Û ji min re got sekinvan tiştê nasvan dibîne ew jî dibîne û tiştê ko nasvan pê ye, û nasvan tiştê zanvan pê ye û dibîne ew jî dibîne.

Û ji min re got zanî perda min e û nasî axaftina min e û sekn ez im.

Û ji min re got sekinvan yên din wî napejirînin û daxwaz wî ji cihê wî naleqînin.

Û ji min re got desthilatdariya sekinvan bêdengiya wî ye û desthilatdariya nasvan ştexaliya wî ye û desthilatdariya zanvan zaniya wî ye.

Û ji min re got sekn li piş tiştê tête gotin, û nasî dawiya yê tête gotin e.

Û ji min re got di seknê de her cudahî hate naskirin.

Û ji min re got dilê sekinvan li ser destê min e û dilê nasvan li ser destê nasiyê ye.

Û ji min re got  nasvan dilê wî heye û sekinvan Xwedayê wî heye.

Û ji min re got sekinvan sîfeta cîhanê li piş xwe hişt ew nayê dadkirin.

Û ji min re got sekinvan li ser tiştekî natebite û li ser windabûna tiştekî nasvan natebite .

Û ji min re got sekinvan li ser cîhanekê natebite û ti cîhan li cem wî natebite.

Û ji min re got hertişt ji min re ye û ê ji min re ye ew e ê di seknê de.

Û ji min re got sekn agirê gerdûnê ye û nasî ronahiya gerdûnê ye.

Û ji min re got sekn min tenê dibîne û nasî min dibîne û xwe.

Û ji min re got sekn sekna seknê ye nasiya nasiyê ye zaniya nasiyê ye nasiya zaniyê ye ne nasî û ne sekn.

Û ji min re got nûçeyên min ji nasvanan re û rûyê min ji sekinvanan re.

1- Heta ji min hat di vê wergerê de min têkst nêzîkî ê orîgînal hişt, an ne dê pirr teşqele ji min û têkst re çêbûbana!. Lêkerê-vêrbê- kurdî, min ew pirrê caran bi hev ve nivîsand mînak: xwe paye dike- xwe payedike. Têkstê orîgînal bêhnok tê de kêm in, ew wek agirekî ye, xwe davêje bi jor de û hertiştê nepêwîst dişewitîne, ew kêmbêhnokî li gor wî ye, ji lewre jî min ti ji cem xwe ve lê zêdenekirin.Sê gotin hene min ew bi vî awayî wergerandine: Alim-zanvan, arif-nasvan,  waqif-sekinvan.


2- Sala 965an wefatkiriye. Ew mutesewifekî iraqî ye, ji bajarokê Niffer e li Kûfayê.  Ev têkst sekna 8an ji pirtûka bi navê (Kîtabû el-Mewaqif) e.





PAGE  
1

